
 ’ą sekuı t’ok’e dënexare koę naraı̨dé   
    sı beł t’anodher sı beghą nıhénı̨łą sı 
due beł nodher xá.
Yunı̨ ł̨ǫnǫnǫ nęnę ɂązı ́t’ą dëne dënexare 
koę naraı̨dé sı 150,000 ɂązı̨ sekuı bel nahoté 
sı bekoę ch’ası hełyá ɂá. Ku yunı 1870 
nęnę honaré, nıhts’ęn k’oldé hots’ı̨ dëne 
yatı ́thełtsı̨ nı̨ sekuı hodonełtęn ha, ku ɂeyı 
hots’ı̨ ɂąné sekuı ha ɂerıhtł’ıs koę dałtsı ́hıjá 
nı̨ ɂeyer ts’ęn sekuı helyé ha. Nake ɂeyı 
hots’ı̨ ɂası hołé ha hodorelɂı̨h nı̨ sekuı bekoę 
ch’ası dı̨lyé hu benęnę ch’ası ɂası godhé 
honeltęn ha tthot’ı̨ne yatı ́chu bech’alanıé 
ɂá. ku ɂedıre ɂası k’ı Dënedédłı̨ne ch’alanıe 
chu t’ąt’u dayałtı ́tthot’ı̨ne k’aɂų hultá nı, 
nąnı hadanı̨dhęn hu “tsekuı ye t’ą helı̨ sı 
łeghąldhı”́. ɂeyı ɂa dųhų bek’odorıýą ɂedırı 
ląt’ı ́ɂası ɂëdırı nı̨h k’e naraıdé sı beghą 
hozęnją hoɂą.
Lǫnǫnǫ ts’ę̨́n t’ǫnǫnęną naké ɂerıhtl’ıs koę 
dahólı̨ nı̨ Canada nask’athe k’asjęnę horelyų 
nı̨h k’e, kulı Newfoundland, New Brunswick 
chu Prince Edward Island nęnę k’e holı̨hılé 
nı̨. k’asjęne horelyų ɂerıhtł’ıs koę daholı̨ k’ı ́
“ɂëdırı ɂëłk’ech̨a hel ɂëłts’erádı”́ Anglican yałtı 
koę, Catholic yałtı koę, Presbyterian huto 
United Church hots’ı̨ yałtı ́koę. Canada xa 
nıhts’ęn k’oldé  t’ąt’u ɂëdırı nı̨ɂą nı̨ k’ı,́ sekuı 
t’arı̨t’á bekoę ch’ası ́dı̨lyá dëne ɂı̨lé danı̨dhęn 
kulı,́ benęnę ch’ası ́nı̨dhá nı̨rałyá nı̨. ɂëdırı 
sekuı łą hotıé haraldhęn hılé nı̨ ber chu t’ok’e 
naradé due nı̨. K’asjęnę horelyų ɂëdırı sekuı 
t’a ɂá sughua neyé hoɂąnısı beghą hılchu sı 
betthıkuı chu betthere t’ą dayénıśhyé hoɂą 

chu benęnę ch’ası.́ Horelyų ɂëdırı sekuı dëne 
ts’ı̨ ɂąné chu begharek’ą ts’ı̨ɂąné beyatıé chu 
bech’anıé  beghą dodı ́halyá nı̨. Nąnı tth’ı 
łeghaı̨dé t’ok’e ɂerıhtł’ıs koę naı̨dé, benęnę 
ts’ęn betth’ęnę nałyá hılé nı̨.
ɂeyı ɂá dų̨hų nıhts’ęn k’oldé ɂëdırı k’adanełtá 
sı t’ąt’u yunı̨ due hanı̨dółdé sı ɂëłtth’ı hılé sı 
dųhų net’ı̨ hadé dëne ch’alanıé najes chu 
dëne t’ą helı̨ tth’ı k’odorelyą hılé hu yunadhé 
t’ąt’u ɂası hołé dąlı̨ bet’a dué hajá sı ɂeyer 
ɂası nodher nı̨ ɂá. ku nąnı̨ dëne t’ą erihtl’iskoę 
naraı̨dé k’é yeghą sughuá dayaı̨łtı ́nı̨ kulı ́t’a 
due norełtth’er sı yatı ́nahótser sı doɂąsı ́due 
nodher nı̨ ɂá t’ą sekuı benı̨ chu dadaghelɂá 
hu, hosłı̨ne ɂa due haralyá  chu hotıé 
bodoghedıh́ılé dąlı̨ tthęne nakoreldé ha due 
kulı bekoę ch’ası ́hełyá due haraldhęn ts’ęn .
ku ɂëdırı dënexare koę sekuı naraı̨dé bet’a 
ɂası łą narohté sı dųhų dzı̨ne hots’ęn ɂeyı 
ɂası t’anodher nı̨sı ́ɂa dëne dadátheɂá sı. 
Ku t’ą dëne łą ɂëdırı tulu t’a dué hudéł nı̨ 
beyatıé ɂa ɂası nahdą sı dųhų ts’ęn t’ąt’u 
dadaghëlɂa chu t’aralyá ghą hadayaı̨łtı ́ɂa.  
ku t’a due hudéł nı̨sı ́ɂëdanat’e hılé nı̨ ɂá 
dųhų ɂeją nıdéł sı ɂëdırı bası.́ Dëne łą ɂëdırı 
ɂasıe heł hudeł ́nı̨ nuhëxeł daghénáhılé dųhų 
ɂeyer łęghaı̨dé nı̨ ɂa ɂeyı dųhų yatı ́hıłtsı ́sı 
darıtth’agh haılé Canada nıhts’ęn k’oldé bets’ı̨ 
dųhų holı̨ k’ı.́
Nıhts’ęn k’oldé ɂëdırı k’odorelyą t’ą dëne 
noldé sı yek’elı̨ dadı ́sı nodherhıle sı dųhų 
ts’ęn bet’a dëne naghełná ha dué chu t’ąt’u 

sughuá nı̨t’a sı tth’ı hołé ha dué sı bedı̨ dé.  
ɂeyı ɂa dųhų dzı̨ne k’e nuhnı̨ ɂeją nıhts’ęn 
k’oldé chu Canada nask’adhe dëne naradé 
sı ba t’a due norełtth’er nı̨sı ba ɂëk’esłı̨ desı̨ 
ha horesɂı̨h sı Canada hots’ı̨ dënededłı̨ne 
narade sı beł t’anoreltth’er sı bası ́ha yatı 
hestsı ́sı dųhų.
Ku ɂëdırı hulta 80,000 hots’ı̨ t’ą daghena chu 
t’ą ɂerıhtł’ıs koę naı̨dé sı horelyu konohelesı̨ 
sı nıhts’ęn k’oldé Canada hots’ı̨ dué nohołdé 
sı yunı̨sı ɂëdırı ghą dųhų ɂëk’esłı̨ desı̨ 
horesɂı̨h ɂëłtth’ıhılé nodher sekuı bekoę 
chu benęnę ch’ası dı̨lyá ha. Ku dųhų tth’ı 
k’odorılyą la t’ąt’u sekuı bech’anıe chu 
beyatıé natser ch’ası ́dı̨lya bet’a dųhų dëne 
godhe daghená ɂası hedı̨ dųhų daghená 
ɂëdırı naraıjas nı̨ ɂá, ɂeyı hok’esłı̨ desı̨ 
horesɂı̨h dëne t’ą beł thıýı̨ ha.  Ku dųhų ɂeyı 
t’anodher nı̨sı dué nodher k’adanıĺtá sı bet’a 
sekuı łą beł due nodher nı̨ . ku ɂeyı heł t’a 
due nodher nı̨sı dëne łą due haralyá hotıé 
boghedı ́hılé nı k’adanıĺtá sı dųhų ɂeyı ha 
hok’esłı̨ desı horésɂı̨h dųhų noghedıĺé nı̨ 
há.  Ku sekuı̨ nelı̨ hok’é danelɂah hu t’oho 
dëne tthıkuı hanéjá hu neskęnę hoghı̨łnı̨ kulı ́
ha due t’anodher nı̨sı ́ha neskęnę tth’ı due 
danı̨yą nı ha hok’esłı̨ desı̨ horesɂı̨h sı dųhų.
Ku ëdırı t’anodher nı̨sı nęn nǫ̨́hǫłt’é hılé sı 
doɂąsı thá nı̨ghoth k’e deɂą nǫt’ehılé kulı.́  
Ɂeyı ląt’é ɂası ɂeją Canada nuhnı̨ nohǫłt’é 
sı nuhelót’ı̨nenı̨ bet’a. Holą nęnę sughua 
k’enodé k’odorıĺyą chu ɂeyı ląt’e ɂası k’e 

noreltth’é hodorılɂı̨hılé sı dųhų ɂeją tulu k’e 
hudél sı nets’ıd́ı ́ha. ɂeją  Canada hots’ı̨ 
nı̨hts’ęn k’oldé hok’elı̨ dadı ́sı ɂëdırı ha 
ɂëłk’ech’a yatı ́ɂa dënedédłı̨ne hobets’ęn 
ɂëłtth’ılé beł nodher nı bası ́ɂeją.
Ku ɂëdırı t’a yunadhé naıdá hadé dëne 
xa sughua nųnıt́’a hodorılɂı̨h sı ɂëdırı due 
norełtth’er sı nı ɂa dënexare koę naródé nı̨ 
ɂá t’ą dëne ɂeyı ɂerıhtł’ıs koę naraı̨dé bets’ęn 
nanı ́ha ɂëdırı dzı̨ne k’é bonı̨dher nı yunı ́
September dënıɂ́ëłk’enadé zaa 19 hutlá, 
2007 nęnę k’é. Holą nęnę beghálahéda nı̨ 
t’oho bonı̨dher hots’ı̨ t’ą ɂerıhtł’ıs koę hudéł 
hu t’ok’e naradé hots’ı̨ chu t’ą yeba nadárełyá 
dąlı̨ bet’a lımarshı nedhe holı̨ nı̨ bet’a sughuá 
hots’ęn yunadhé naraıdá ha ɂëła ɂëdırı k’e 
ghıdéł ha.
Ku yohts’aré ląt’e ɂası dëɂą k’ı ɂëdırı lımarshı 
hots’ı̨ hadé t’ą dënexare koę naraı̨dé ba 
ɂası nedhe holı̨ hadé dëne ɂëłanı̨lya ha 
yehadayałtı ́ha dëne yatı nałtsı ghą t’ą ɂëdırı 
húdéł nı̨sı bası ́Truth chu reconcıllıatıon 
commıssıon hulyé. ThKu ɂëdırı dëne ɂëła 
dełtth’ı k’ı dëne xa hotıé nųt’a ha danıd́hęn 
sı  horelyų dëne Canada nask’athe yet’a 
t’anodher sı ghą henerenı̨ ha t’ą denexare 
koę ɂërıhtł’ıs koę naraı̨dé behonıé t’a, ɂeyı 
honıe bet’a sughua ɂëła yunadhe nadazet’eth 
ha, dëne hotıe ɂëłełot’ı̨ne godhe hołé nadłı̨ 
dąlı̨ ha bet’a horelyų ɂëła naraıtser ha 
yunadhe nuhech’alanıe nuhekoę chu t’ok’e 
naraıdé horelyų Canada nask’athe nezų ha 
nuhebá.

Ku ɂëdırı yatı holı̨ k’ıe Canada hots’ı̨ nıhts’ęn k’oldé ha

